
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՊԱՐԱՆ ՀԱՄԱՅՆՔՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Պետական եկամուտների կոմիտե
	16.06.2021 թ.

	
	N 01/3-4/36826-2021

	 1. ՀՀ պետական եկամուտների կոմիտեն քննարկել է «ՀՀ կառավարության 2021 թվականի ․․․ ․․․-ի ․․․ որոշմամբ հավանություն ստացած՝ «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	2. Կրթության, գիտության, մշակույթի և սպորտի նախարարություն
	17.06.2021 թ.

	
	N 01//12957-2021

	1. Ի պատասխան 2021 թվականի հունիսի 11-ի N 01/7850-2021 թ. գրության՝ հայտնում ենք, որ «Մայլեռ» ներդրումային ծրագրի շրջանակում ՀՀ Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի նախնական տարբերակի վերաբերյալ նախարարությունն առարկություն չունի: 

          Միաժամանակ, քաղաքի վարչական սահմաններում գտնվող 580.0 հեկտար հողերի նկատմամբ գերակա շահ ճանաչվող տարածքներից ընտրված առանձին հողամասերում քաղաքաշինական և այլ գործունեություն իրականացնելու դեպքում անհրաժեշտ է ապահովել դրանց  տեղազննությունը՝ պատմամշակութային հուշարձանների հնարավոր վնասումը կանխելու նպատակով:
	Ընդունվել է։

	3. Արագածոտնի մարզպետարան
	18.06.2021 թ.

	
	N 01 /5.1/02617-2021

	 1. «ՀՀ կառավարության 2021 թվականի ․․․ ․․․-ի ․․․ որոշմամբ հավանություն ստացած՝ «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի նախնական տարբերակի վերաբերյալ ՀՀ Արագածոտնի մարզպետարանը դիտողություններ չունի: 

Միևնույն ժամանակ հայտնում ենք, որ ՀՀ Արագածոտնի մարզպետարանը իր դիրքորոշումը կհայտնի «Մայլեռ» ներդրումային ծրագիրը ՀՀ կառավարության հավանությանն արժանանալու որոշման ընդունման ժամանակ:
	Ընդունվել է։ 

	4. Շրջակա միջավայրի նախարարություն
	21.06.2021 թ.

	
	N 1/02.4/8492-2021

	1. Ի պատասխան Ձեր 2021 թվականի հունիսի 11-ի N01/7850 գրության՝ կապված «ՀՀ կառավարության կողմից հավանություն ստացած «Մայլեռ» ներդրումային ծրագրի շրջանակում Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Կառավարության որոշման նախագծի նախնական տարբերակի, հավելվածների, ինչպես նաև Արագածոտնի մարզի Ապարան համայնքի վարչական սահմաններում գտնվող հանրության գերակա շահ ճանաչվելիք տարածքների քարտեզագրական նյութերի հետ, առաջարկում եմ ներկայացնել տեղեկություններ «Մայլեռ» ներդրումային ծրագրի, դրա իրականացման վայրի՝ բնակավայրի, նշված հողամասերի նպատակային նշանակությունների/հողատեսքերի վերաբերյալ, տարածքի տեղադիրքն արտացոլող քարտեզագրական նյութեր՝ համապատասխան պայմանական նշաններով:
	Ընդունվել է։

	5. Ֆինանսների նախարարություն
	25.06.2021 թ.

	
	N 01/11-1/10231-2021

	ՀՀ ֆինանսների նախարարությունն ուսումնասիրել է «ՀՀ կառավարության 2021 թվականի ․․․ ․․․-ի ․․․ որոշմամբ հավանություն ստացած՝ «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագիծը և հայտնում է, որ մինչ Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելն անհրաժեշտ է քննարկել «Հայաստանի Հանրապետության Արագածոտնի մարզում լեռնային հանգստավայրի կառուցման «Մայլեռ» ներդրումային ծրագրին հավանություն տալու մասին» ՀՀ կառավարության որոշման նախագիծը, որի վերաբերյալ մեր դիրքորոշումը Ձեզ է ներկայացվել 24.03.2021թ. թիվ 01/8-4/4302-2021 գրությամբ (կցվում է):


Առդիր 1 էլ. ֆայլ:
	Մասամբ է ընդունվել։
«Հայաստանի Հանրապետության Արագածոտնի մարզում լեռնային հանգստավայրի կառուցման «Մայլեռ» ներդրումային ծրագրին հավանություն տալու մասին» ՀՀ կառավարության որոշման նախագիծն ընդունվել է ՀՀ կառավարության 2021 թվականի  հուլիսի 29-ի N 1246-Ա որոշմամբ, և հաշվի առնեկով վերջինիս 2-րդ կետով ամրագրված դրույթները՝ սույն նախագծի քննարկումն անհրաժեշտություն է։ 

	1. Ծրագրով նախատեսվում է իրականացնել շուրջ 15 միլիարդ ՀՀ դրամի ներդրում (ինչպես նաև ևս 15 միլիարդ ՀՀ դրամի ներդրում այլ ներդրողների կողմից), լեռնային համալիրի կառուցման ընթացքում ներգրավված կլինեն շինարարության ոլորտի շուրջ 250 աշխատողներ, իսկ Ծրագիրը իրականացնելուց հետո կստեղծվի շուրջ 1500 հիմնական աշխատատեղ, որին ի պատասխան ակնկալվում է մի շարք ուղղություններով պետական աջակցության տրամադրում, այդ թվում՝  

Նախատեսվում է գործունեության տարածքին տրամադրել ազատ տնտե​սա​​​կան գոտու կարգավիճակ, ինչի կապակցությամբ հայտնում ենք, որ «Ազատ տնտե​սական գոտիների մասին» ՀՀ օրենքի համաձայն՝ ազատ տնտեսական գոտին ստեղծ​​վում է ՀՀ կառավարության որոշմամբ՝ նույն օրենքով սահմանված մի շարք պահանջ​​​ների և պայմանների պահպանման դեպքում, իսկ ազատ տնտեսական գոտու կազ​մա​կերպչի ու շահագործողների նկատմամբ կիրառելի են գործող օրենսդրությամբ սահ​ման​ված հարկային ու մաքսային արտոնությունները:
	Մասամբ է ընդունվել։ 

Սույն նախագծի ընդունումից հետո հաջորդ փուլում իրականացվելիք բոլոր գործողությունները, այդ թվում՝ ծրագրով նախատեսված գործունեության տարածքին ազատ տնտե​սա​​​կան գոտու կարգավիճակի տրամադրման գործընթացներն իրականացվելու են բացառապես առկա օրենսդրության շրջանակներում։


	2. Նախատեսվում է խաղատան լիցենզիաների տրամադրում՝ Ջերմուկ քաղաքի համար սահմանված սակագնով, ինչի կապակցությամբ հայտնում ենք, որ ՀՀ-ում շահումով խաղերի կամ խաղատների կազմակերպման գործունեության հետ կապված հարաբերությունները կարգավորվում են ՀՀ Քաղաքացիական օրենսգրքով, Շահումով խաղերի, ինտերնետ շահումով խաղերի և խաղատների մասին և Լիցենզավորման մասին ՀՀ օրենքներով:


Համաձայն «Շահումով խաղերի, ինտերնետ շահումով խաղերի և խաղատների մասին» ՀՀ օրենքի (այսուհետ՝ Օրենք)  6-րդ հոդվածի 3-րդ մասի 2-րդ պարբերության՝ «2014 թվականի հունվարի 1-ից հետո` 


ա) խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում` կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից ՀՀ կառավարության սահմանած հեռավորությամբ և չափանիշներին համապատասխան տարածքներում.


բ) խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Երևանի «Զվարթնոց» օդանավակայանի տարածքում.


գ) խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել (լիցենզավորվել) ՀՀ կառավարության կողմից հավանության արժանացած 40 միլիարդ դրամից ավելի ներդրումային ծրագրի շրջանակում այդ ներդրումը մեկ վայրում կատարված լինելու դեպքում՝ ՀՀ կառավարության սահմանած վայրերում և չափանիշներին համապատասխան:


Ընդ որում, սույն կետով սահմանված մեկ ներդրումային ծրագրի շրջանակներում միայն ներդրման վայրում կարող է կազմակերպվել (լիցենզավորվել) մեկ խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ ինչպես միանձնյա ներդրողի, այնպես էլ համատեղ ներդրում կատարողներից մեկի կողմից՝ մյուս համաներդրողների գրավոր համաձայնության դեպքում:


Համաձայն «Պետական տուրքի մասին» Հայաստանի Հանրապետության օրենքի 19-րդ հոդվածի 14-րդ կետի 14.2.3 ենթակետի՝ խաղատների, շահումով խաղերի կազմակերպման համար տարեկան պետական տուրքը կազմում է  Ջերմուկ քաղաքում` տարեկան բազային տուրքի 100000-ապատիկի չափով (բազային տուրքի չափը սահմանվում է 1000 ՀՀ դրամ), իսկ 19-րդ հոդվածի 14-րդ կետի 14.2.5 ենթակետով՝ խաղատների, շահումով խաղերի կազմակերպման համար տարեկան պետական տուրքը կազմում է մեկ այլ վայրում՝ տարեկան բազային տուրքի  5500000-ապատիկի չափով:


Հաշվի առնելով, որ Ծրագրում նշված խաղատները նախատեսվում է կազմակերպել Արագածոտնի մարզում, ապա Օրենքի 6-րդ հոդվածի 3-րդ մասի 2-րդ գ ենթակետի համաձայն մեկ այլ վայրում՝ խաղատների, շահումով խաղերի կազմակերպման գործունեություն կարող է կազմակերպվել (լիցենզավորվել) ՀՀ կառավարության կողմից հավանության արժանացած 40 միլիարդ դրամից ավելի ներդրումային ծրագրի շրջանակում այդ ներդրումը մեկ վայրում կատարված լինելու դեպքում՝ Հայաստանի Հանրապետության կառավարության սահմանած վայրերում և չափանիշներին համապատասխան և տարեկան պետական տուրքը կկազմի 5,500,000,000 ՀՀ դրամ: Ընդ որում՝ Օրենքով սահմանված մեկ ներդրումային ծրագրի շրջանակներում միայն ներդրման վայրում կարող է կազմակերպվել (լիցենզավորվել) մեկ խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ ինչպես միանձնյա ներդրողի, այնպես էլ համատեղ ներդրում կատարողներից մեկի կողմից՝ մյուս համաներդրողների գրավոր համաձայնության դեպքում։  


Այսինքն, առաջարկությունից ենթադրվում է, որ ՀՀ կառավարությունը պետք է հրաժարվի խաղային բնագավառում արդեն իսկ որդեգրած և շարունակաբար իրականացվող քաղաքականությունից: Այն է՝ նախ գործունեությունը պետք է իրականացնել օրենքով նախատեսված 4 վայրերում, ինչը նաև օրենսդրական շարունակական փոփոխությունների արդյունքում աստիճանաբար իրականացվելու է նաև շահումով խաղերի և վիճակախաղերի դեպքում, և երկրորդ մասնավորի սեփական նախընտրությամբ այլ վայրերում գործունեության գրավչությունը նվազեցնելու համար նախատեսվել է բարձր պետական տուրք և 40 մլրդ դրամ ներդրումների պահանջ: 


Ելնելով վերոշարադրյալից՝ հայտնում ենք, որ գրությամբ ներկայացված առաջարկությունը չի համապատասխանում նշված բնագավառի քաղաքականությանը։ Ավելին՝ այն հակասում է ոլորտի քաղաքականության տրամաբանությունը, հետևաբար նման աջակցության տրամադրումը համարում ենք ոչ նպատակահարմար:
	Մասամբ է ընդունվել։
Մոտեցումը, որը նախատեսում է սույն ծրագիրը, ենթադրում է, որ ծրագրով նախատեսվող զբոսաշրջային գոտում պետք է հնարավորություն տրվի խաղատների ստեղծում նույնատիպ պայմաններով, ինչ ներկայումս առկա է գործող օրենսդրությամբ (Ծաղկաձոր, Ջերմուկ, Սևան և այլ քաղաքների նմանությամբ)։ Գործող օրենսդրությամբ նշված կարգավորումները նպատակ են հետապնդել, որ խաղատների առկայությունը լինի զբոսաշրջային կենտրոն հանդիսացող տարածքներում, ինչը հնարավորություն կտա ներգրավել առավել շատ թվով զբոսաշրջիկների։ Առաջարկվող մոտեցումը ենթադրում է, որ այն պետք է կիրառվի ոչ միայն սույն ծրագրի համար, այլև նմանատիպ այլ զբոսաշրջային կենտրոնների պարագայում ևս։ Ինչ վերաբերում է 40 մլրդ դրամի ներդրման պահանջին, այն նախատեսված է եղել հիմնականում ք. Երևանում և դրա մերձակայքում կառավարվող խաղատների համար։ Չնայած երկարաժամկետ հատվածում այս ծրագրով նախատեսվող ներդրումները կարող են լինել շատ ավելի, քան 40 մլրդ դրամն է, այնուամենայնիվ այս մոտեցման կիրառումը սույն ծրագրի համար այնքան էլ նպատակահարմար չէ, քանի որ ստեղծվելիք կենտրոնն իր պայմաններով շատ ավելի նման է Ծաղկաձոր, Ջերմուկ քաղաքներին (ք. Երևանից հեռավորության, միայն զբոսաշրջային ծառայություններ մատուցելու առումով և այլն)։ Հետևաբար, կարծում ենք, մոտեցումների կիրառման նույնատիպությունն անհրաժեշտ է նախատեսել օրենսդրությամբ։


	        3. Նախատեսվում է Ծրագրի իրականացման շրջանակներում տարածքի նկատմամբ հանրային շահի ճանաչում, սակայն պարզ չէ, թե ով է հանդիսանալու բացառիկ` գերակա հանրային շահ ճանաչվող տարածքների ձեռքբերող` Հայաստանի Հանրապետությունը, թե՞ ներդրող կազմակերպությունը: Եթե ձեռքբերողը հանդիսանալու է Հայաստանի Հանրապետությունը, ապա այն պետության համար կարող է առաջացնել լրացուցիչ ֆինանսական պարտավորություն։ 

Միաժամանակ, հարկե է նշել, Ծրագրի իրականացումը պետություն-մասնավոր գործընկերության (ՊՄԳ) ձևաչափով իրականացնելու դեպքում` ՊՄԳ ծրագրի նախագիծը համաձայն «Պետություն-մասնավոր գործընկերության մասին» ՀՀ օրենքի 10-րդ հոդվածի 3-րդ կետի պետք է պարունակի նշված օրենքի 4-րդ հոդվածի 1-ին մասով նախատեսված չափանիշների համապատասխանության հիմնավորումը։


ՊՄԳ օրենքի 11-րդ հոդվածի համաձայն ՊՄԳ ծրագրի նախագիծը պետք է ենթարկվի վերլուծության՝ համաձայն ՀՀ կառավարության 06.11.2020թ. N 1785-Լ որոշմամբ սահմանված մեթոդաբանության, որի 10-րդ և 15-րդ կետերում ամրագրված է այն նվազագույն տեղեկատվությունը, որն անհրաժեշտ է ՊՄԳ օրենքով սահմանված վերլուծությունն իրականացնելու համար։  


Բացի այդ, ՊՄԳ օրենքի 12-րդ հոդվածի համաձայն Կառավարությունն ընդունում է ՊՄԳ ծրագրի իրականացման վերաբերյալ որոշում՝ ՊՄԳ ծրագրի նախագծի հիման վրա, ընդ որում այդ որոշմամբ հաստատվում է նաև ՊՄԳ պայմանագրի նախագիծը՝ ՊՄԳ օրենքի 16-րդ հոդվածի պահանջներին համապատասխան:


Հետևաբար, Ծրագրին նպատակահարմար է անդրադառնալ ավարտուն տեսքի բերված ՊՄԳ ծրագրի նախագծի առկայության պարագայում:
	Մասամբ է ընդունվել։ 

Ծրագրի իրականացման շրջանակներում նախատեսված տարածքի նկատմամբ հանրության գերակա շահի ճանաչման գործընթացում, բացառիկ` գերակա հանրային շահ ճանաչվող տարածքների ձեռքբերող հանդիսանալու է ներդրող կազմակերպությունը (ինչի մասով վերջինիս կողմից լրացում է կատարվել ներկայացված ծրագրում), հետևաբար պետության համար լրացուցիչ ֆինանսական պարտավորությունների առաջացման ռիսկը բացակայում է։
Ինչ վերաբերում է Ծրագրին ավարտուն տեսքի բերված ՊՄԳ ծրագրի նախագծի առկայության պարագայում անդրադառնալու նպատակահարմարությանը, հայտնում ենք, որ ներկայացված ներդրումային ծրագրով ՊՄԳ ձևաչափով գործողությունների իրականացումը բացակայում է, քանի որ ընկերությունը, ինպես նշվել է ներկայացված ծրագրում, նախատեսում է ներդրումային ծրագիրն իրականացնել նշված հողատարածքներում սեփական միջոցների հաշվին։

	6. Տարածքային կառավարման և ենթակառուցվածքների նախարարություն
	25.06.2021 թ.

	
	N ՍՊ/14.1/16067-2021

	Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը քննարկել է «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Կառավարության որոշման նախագծի նախնական տարբերակը և հայտնում է, որ նախագծի վերաբերյալ առարկություններ և առաջարկություններ չունի: 

Միաժամանակ տեղեկացնում ենք, որ ՀՀ տարածքային կառավարման և ենթակառուցվածքների նախարարության, ՀՀ էկոնոմիկայի նախարարության և «Ռիդ» ՍՊ ընկերության միջև 25.03.2020թ. կնքված համագործակցության հուշագրի համաձայն «Ռուտսոգ-ինվեստ» ընկերության կողմից ՀՀ Արագածոտնի մարզի Ապարան համայնքի Արագած և Վարդենուտ բնակավայրերում իրականացվում է «Արագածի լեռնագոգային բնակավայրերի զարգացումը՝ օրգանական գյուղատնտեսության և տուրիզմի կլաստերների զարգացման և նոր  ու որակյալ ծառայությունների մատուցման միջոցով» ներդրումային ծրագիրը և ՀՀ էկոնոմիկայի նախարարության կողմից ներկայումս համաձայնեցման փուլում է «Ներդրումային ծրագրին և «Արագեյթ Ինվեսթմենթս» փակ բաժնետիրական ընկերության հետ կնքվելիք կոնցեսիոն պայմանագրի նախագծին հավանություն տալու, ընկերությանը ուղղակի վաճառքի ձևով հողամաս օտարելուն և կառուցապատման նպատակով անհատույց օգտագործման իրավունքով հողամաս տրամադրելուն համաձայնություն տալու մասին» ՀՀ կառավարության որոշման և «ՀՀ կառավարության՝ ի դեմս ՀՀ Էկոնոմիկայի նախարարության, ՀՀ Արագածոտնի մարզպետարանի և «ԱՐԱԳԵՅԹ ԻՆՎԵՍԹՄԵՆԹՍ» ՓԲ ընկերության միջև ՀՀ Արագածոտնի մարզի սոցիալ-տնտեսական զարգացման ներդրումային ծրագիրն իրականացնելու և «Արագեյթ» լեռնադահուկային առողջարանային համալիրի ստեղծման և դրա հետագա օգտագործման և տիրապետման մասին» կոնցեսիոն պայմանագրի նախագծերը:  
Հաշվի առնելով վերոգրյալը՝  առաջարկում ենք քննարկման առարկա դարձնել նույն տարածքում ևս մեկ նոր նմանատիպ ծրագրի իրականացման նպատակահարմարության հարցը:
	Մասամբ է ընդունվել։
«Մայլեռ» ներդրումային ծրագրի շրջանակում նախատեսված՝ օգտագործվելիք հողատարածքը հաստատապես չի համընկնում «Ռուցոգ-ինվեստ» ընկերության և «Արագեյթ Ինվեսթմենթս» ՓԲ ընկերության կողմից ներդրումային ծրագրերի շրջանակում օգտագործվելիք հողատարածքների հետ, հետևաբար նույն տարածքում ևս մեկ նոր նմանատիպ ծրագրի իրականացման նպատակահարմարության հարցի քննարկման անհրաժեշտությունը բացակայում է:
 

	7. Կադաստրի կոմիտե
	25.06.2021 թ.

	
	N ՍԹ/5452-2021

	Ի պատասխան Ձեր 2021 թվականի հունիսի 11-ի N 01/7850-2021 գրության՝ հայտնում ենք, որ «Հայաստանի Հանրապետության կառավարության 2021 թվականի ----- -ի N ----- որոշմամբ հավանություն ստացած՝ «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

Միաժամանակ տեղեկացնում ենք, որ ըստ որոշման նախագծի փաթեթով ներկայացված քարտեզի՝ հանրության գերակա շահ ճանաչվելիք տարածքները գտնվում են ՀՀ Արագածոտնի մարզի Ապարան համայնքի Եղիպատրուշ գյուղի սահմաններում, որոնց ընդհանուր մակերեսը կազմում է 586.2 հա: Ըստ գործող կադաստրային քարտեզի տվյալների` նշված մակերեսով հողամասի սահմաններում առկա են մի շարք գույքային միավորներ, որոնք քարտեզում արտացոլված են մոտավոր տեղադիրքով և չափերով՝ առանց շրջադարձային (բեկման) կետերի կոորդինատների,  և հետագայում կարող է այդ հողամասերի նոր հանութագրման կարիք առաջանալ: 

Կից տրամադրում ենք վերը նշված տարածքում գտնվող հողամասերի վերաբերյալ Կադաստրի կոմիտեում առկա տեղեկատվությունը:

Առդիր՝ 1 ֆայլ:
	Ընդունվել է։ 
 

	8. Քաղաքաշինության կոմիտե
	08.07.2021 թ.

	
	N 01/11.4/5250-2021

	«ՀՀ կառավարության 2021 թվականի ․․․ -ի ... որոշմամբ հավանություն ստացած՝ «Մայլեռ» ներդրումային ծրագրի շրջանակում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի նախնական տարբերակին  ՀՀ քաղաքաշինության կոմիտեն չի առարկում:  


Միարժամանակ տեղեկացնում ենք, որ ՀՀ քաղաքաշինության կոմիտեի պատվերով ՀՀ պետական բյուջեի միջոցներով մշակվում են ՀՀ Արագածոտնի մարզի միկրոռեգիոնալ մակարդակի համակցված տարածական պլանավորման փաստաթղթերը՝ Ապարան համայնքը ներառված է Արագածոտն-1 մակարդակի համակցված տարածական պլանավորման փաստաթղթում: 

Ելնելով վերոգրյալից անհրաժեշտ է ՀՀ կառավարության որոշման NN 1 և 2 հավելվածնրում նշված Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչված հողամասերը ներառվեն Արագածոտն-1 մակարդակի համակցված տարածական պլանավորման փաստաթղթում:
	Ընդունվել է։

	9. Արդարադատության նախարարություն
	13.08.2021 թ.

	
	N /27.3/24731-2021

	1. «ՀՀ Կառավարության 2021 թվականի հուլիսի 29-ի N 1246-Ա որոշմամբ հավանություն ստացած՝ «Մայլեռ» ներդրումային ծրագրի շրջանակներում Հայաստանի Հանրապետության Արագածոտնի մարզի Ապարան համայնքում գտնվող որոշ տարածքների նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից առաջարկում ենք հանել «ՀՀ Կառավարության 2021 թվականի հուլիսի 29-ի N 1246-Ա որոշմամբ հավանություն ստացած՝ «Մայլեռ» ներդրումային ծրագրի շրջանակներում» բառերը:
	Ընդունվել է։

	2. Նախագծի նախաբանում «(Որոշում)» բառն առաջարկում ենք փոխարինել «(այսուհետ՝ Որոշում)» բառերով:
	Ընդունվել է։

	3. Նախագծի 1-ին կետում «Ներդրումային ծրագիր» բառերն առաջարկում ենք փոխարինել «ՀՀ Կառավարության 2021 թվականի հուլիսի 29-ի N 1246-Ա որոշմամբ հավանություն ստացած՝ ՀՀ Արագածոտնի մարզում «Մայլեռ» լեռնային հանգստավայրի կառուցման ներդրումային ծրագիրն» բառերով:
	Ընդունվել է։

	4. Նախագծով առաջարկում ենք նախատեսել դրույթ՝ հավելվածները հաստատելու վերաբերյալ, իսկ Նախագծի 2-րդ կետի 1-ին ենթակետով Նախագծի 1-ին կետին կատարված հղումի փոխարեն հղում կատարել հաստատված հավելվածին:
	Ընդունվել է։

	5. Նախագծի 2-րդ կետի 1-ին ենթակետի «(Ընկերություն)» բառն առաջարկում ենք փոխարինել «(այսուհետ՝ Ընկերություն)» բառերով:
	Ընդունվել է։

	6. Նախագծի 2-րդ կետի 2-րդ ենթակետից անհրաժեշտ է հանել «և պատասխանատու» բառերը՝ նկատի ունենալով «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի ե) կետը, համաձայն որի՝ հանրության գերակա շահ ճանաչելու մասին կառավարության որոշման մեջ նշվում են՝ տվյալ օտարման գործառույթների իրականացումը համակարգող, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին): Տվյալ դեպքում, Նախագծի 2-րդ կետի 1-ին ենթակետի համաձայն՝ ձեռք բերող է հանդիսանում «Մայլեռ Մաունթայն Ռեզորթ» փակ բաժնետիրական ընկերությունը:
	Ընդունվել է։

	7. Նախագծի 4-րդ կետի 1-ին ենթակետի ա) պարբերության «պայմանագրային պարտավորությունների չկատարման կամ խախտման համար» ձևակերպումն ունի վերանայման կարիք՝ նկատի ունենալով Քաղաքացիական օրենսգրքի 408-րդ հոդվածը, համաձայն որի՝ պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը:
	Ընդունվել է։



